
​​​«Հայաստանի Հանրապետության կառավարության 2018 թվականի ապրիլի  12-ի N 405-Ն որոշման մեջ փոփոխություններ կատարելու մասին» Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության
բովանդակությունը
	Եզրակացություն

	1.
	Արդարադատության նախարարություն


	Նախագծի 1-ին կետի 1-ին ենթակետի համաձայն՝ նախատեսվում է ՀՀ կառավարության 2018 թվականի ապրիլի 12-ի թիվ 405-Ն որոշման 1-ին հավելվածի 19-րդ կետից հանել «ԿԲՀ-ի անդամ չի կարող նշանակվել սույն կարգով սահմանված այլ բժշկական կամ ռազմաբժշկական հանձնաժողովի անդամ նշանակված անձը:» նախադասությունը, որի արդյունքում ստացվում է, որ այլ բժշկական կամ ռազմաբժշկական հանձնաժողովի անդամ նշանակված անձը կարող է նշանակվել Կենտրոնական բժշկական հանձնաժողովի անդամ: Նախագծի հիմնավորման մեջ նշվում է, որ նախագծի ընդունման արդյունքում Կենտրոնական բժշկական հանձնաժողովում կընդգրկվեն համապատասխան գիտելիքներ ունեցող փորձառու մասնագետներ, որի պարագայում կբարձրանա Կենտրոնական բժշկական հանձնաժողովի գործառույթների իրականացման արդյունավետությունը: Այդ առումով կարծում ենք, որ առաջարկվող փոփոխությունը կարող է պարունակել կոռուպցիոն ռիսկեր՝ նկատի ունենալով, որ նույն փորձագետը միաժամանակ ընդգրկված լինելով տարբեր բժշկական կամ ռազմաբժշկական հանձնաժողովների կազմում կարող է իրականացնել ոչ ճիշտ բժշկական փորձաքննություն և լինելով ԿԲՀ-ի անդամ կարող է կայացնել ոչ օբյեկտիվ բժշկական փորձաքննության արդյունքներով եզրակացություն՝ իր իսկ կողմից տված եզրակացությանը չհակասելու համար: Ելնելով վերոնշյալից գտնում ենք, որ լուրջ քննարկման կարիք ունի ՀՀ կառավարության 2018 թվականի ապրիլի 12-ի թիվ 405-Ն որոշման 1-ին հավելվածի 19-րդ կետում փոփոխության կատարելու նպատակահարմարության հարցը:
Միաժամանակ, նախագիծն անհրաժեշտ է համաձայնեցնել Մարդու իրավունքների պաշտպանի հետ:
	Ընդունվել է:


	2.
	Ֆինանսների նախարարություն

18.10.2019թ.
01/8-5/17086
	Դիտողություններ և առաջարկություններ չկան:
	Ընդունվել է ի գիտություն:

	3.
	Առողջապահության նախարարություն

17.10.2019թ.

ԱԹ/02.2/17116-19
	Նախագծի 1-ին կետի 1-ին ենթակետով նախատեսվող փոփոխությունը կարող է բացասաբար անդրադառնալ կենտրոնական բժշկական հանձնաժողովի անդամների կողմից բժշկական փորձաքննության և բժշկական փորձաքննության արդյունքներով եզրակացություն կայացնելու գործընթացի օբյեկտիվության վրա ու պարունակել որոշակի ռիսկեր:

   Ուստի, առաջարկվում է Կառավարության 2018 թվականի ապրիլի 12-ի թիվ 405-Ն որոշման 1-ին կետի 1-ին ենթակետով սահմանված N 1 հավելվածի 19-րդ կետը թողնել անփոփոխ: 
	Ընդունվել է:


	4.
	Ազգային անվտանգության ծառայություն

16.10.2019թ., 11/1030
	Նախագծի 1-ին կետի 1-ին ենթակետով առաջարկվող փոփոխությունը Ազգային անվտանգության ծառայությունը գտնում է ոչ նպատակահարմար, քանի որ նման իրավակարգավորումը կարող է առաջացնել շահերի բախում և պարունակել կոռւոպցիոն ռիսկեր: Մասնավորապես փորձագետը միաժամանակ ընդգրկված լինելով տարբեր հանձնաժողովների կազմում, հնարավոր է իրականացնի ոչ օբյեկտիվ փորձաքննություն: Օրինակ եթե կենտրոնական բժշկական հանձնաժողովի բժիշկ մասնագետի կողմից տրվել է եզրակացություն այն մասին, որ զորակոչիկը պիտանի է զինվորական ծառայության համար, ապա հետագայում, նրա պիտանիության վերաբերյալ քննարկում իրականացնելիս, նույն բժիշկ-մասնագետն ընդգրկված լինելով նաև ռազմաբժշկական հանձնաժողովի կազմում, կարող է կայացնել ոչ օբյեկտիվ որոշում, որպեսզի չհակասի իր իսկ կողմից նախկինում տրված եզրակացությանը: Այդ դեպքում չի կարող իրականացվել զինծառայողի առողջության վիճակի օբյեկտիվ փորձաքննության, առողջական խնդիրներով զորակոչված զինծառայողը կմնա զինվորական ծառայության մեջ, ինչը կարող է նպաստել նրա առողջական վիճակի վատթարացմանը` իր հերթին խնդիրներ առաջացնելով զինվորական ծառայության արդյունավետ կազմակերպման վրա;

Բացի այդ, կենտրոնական բժշկական հանձնաժողովի բժիշկ-մասնագետն ընդգրկված լինելով նաև քաղաքացիական հիվանդանոցի զորակոչիկների փորձաքննության հանձնաժողովի կազմում, շահագրգռվածության դեպքում, հնարավորություն կունենա զորակոչիկին տրամադրել կեղծ ախտորոշում` հետագայում կենտրոնական բժշկական հանձնաժողովում իր իսկ կողմից հաստատելու ակնկալիքով:  
	Ընդունվել է:


	5.
	Մարդու իրավունքների պաշտպան

28.10.2019թ.,

01/15.1/5589 
	«Հայաստանի Հանրապետության կառավարության 2018 թվականի ապրիլի 12-ի թիվ 405-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ մարդու իրավունքների պաշտպանի աշխատակազմի նկատառումները հանգում են հետևյալին.

Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2018 թվականի ապրիլի 12-ի թիվ 405-Ն որոշման 1-ին հավելվածի 19-րդ կետի «ԿԲՀ-ի անդամ չի կարոդ նշանակվել սույն կարգով սահմանված այլ բժշկական կամ ռազմաբժշկական հանձնաժողովի անդամ Նշանակված անձը» նախադասությունն ուժը կորցրած ճանաչել:

Նախագծին կից ներկայացված հիմնավորումներում նշվում է, որ գործող կարգավորման պարագայում այլ բժշկական կամ ռազմաբժշկական հանձնաժողովի անդամ նշանակված անձը չի կարող նշանակվել Կենտրոնական բժշկական հանձնաժողովի անդամ, որի պարագայում խնդիրներ են առաջանում այլ հանձնաժողովներում ընդգրկված փորձառու բժիշկ մասնագետներին Ընդգրկել Կենտրոնական բժշկական հանձնաժողովի կազմում: Նշվում է նաև, որ առաջարկվող կարգավորմամբ հնարավորություն կստեղծվի Կենտրոնական բժշկական հանձնաժողովում ներգրավել փորձառու բժիշկ մասնագետների, որը կբարձրացնի հանձնաժողովի աշխատանքների արդյունավետությունը:

Անհրաժեշտ է նշել, որ ՀՀ կառավարության 2018 թվականի ապրիլի 12-ի թիվ 405-Ն որոշման նախագծի քննարկման փուլում վերը նշված դրույթը ամրագրվել է Մարդու իրավունքների պաշտպանի առաջարկությամբ, նկատի ունենալով, որ խնդրահարույց է նույն ւսնձի մասնակցությունը զինվորական ծառայությունից առաջ և դրա ընթացքում անձի պիտանիության որոշման կայացմանը:

Ուստի, անհրաժեշտ է հիմնավորել, թե արդյոք Նախագիծը մշակելիս հաշվի առնվել են այն ռիսկերը, որոնք կարող են առաջանալ զինծառայության ընթացքում անձի պիտանիությանը օբյեկտիվ գնահատական ձևավորելիս:


	Ընդունվել է:


	6.
	Վարչապետի աշխատակազմի պետաիրավական վարչություն

04.12.2019թ., 02/10.9/53564-2019
	Նախագծի 1-ին կետի 1-ին ենթակետով առաջարկվում է վերացնել Կենտրոնական բժշկական հանձնաժողովի (այսուհետ՝ ԿԲՀ)  անդամի՝ բացառապես ԿԲՀ անդամ լինելու պահանջը, որպես հիմնավորում նշելով այդ հանձնաժողովում փորձառու մասնագետներ ընդգրկելու ակնկալիքը: Գտնում ենք, որ առաջարկվող փոփոխությունը կարող է հանգեցնել մի շարք խնդիրների, պայմանավորված այն հանգամանքով, որ նույն անձի կողմից տարբեր փուլերում անձի առողջության վերաբերյալ գնահատական տալը հետագայում՝ որպես Կենտրոնական բժշկական հանձնաժողովի անդամ հանդես գալու պարագայում, կարող է այդ անձին զրկել ազատ գործելու հնարավորությունից: Այսպես. համաձայն Հայաստանի Հանրապետության կառավարության 2018 թվականի ապրիլի 12-ի N 405-Ն որոշման (այսուհետ՝ Որոշում) 1-ին հավելվածի 19-րդ կետի՝  ԿԲՀ-ն բժշկական փորձաքննության ղեկավար մարմին է, իսկ համաձայն Որոշման 1-ին հավելվածի 20-րդ կետի՝ ԿԲՀ-ի գործառույթներից են հանդիսանում ի թիվս այլնի զինվորական կոմիսարիատներում նախնական բժշկական հետազոտում և փորձաքննություն անցած զորակոչիկներին փորձաքննության ենթարկելը. նախազորակոչային և զորակոչային տարիքի անձանց բժշկական փորձաքննության աշխատանքներում գործնական և մեթոդական օգնություն ցուցաբերելը, զինկոմիսարիատների բժշկական հանձնաժողովներին, ինչպես նաև զինկոմիսարիատների բժշկական հանձնաժողովների գործունեությունը վերահսկելը: Առաջարկվող փոփոխությունների ընդունման պարագայում կարող է այնպիսի իրավիճակ ստեղծվել, որ նույն անձը, հանդիսանալով դիցուք զինկոմիսարիատի բժշկական հանձնաժողովի անդամ և կայացնելով զինապարտների պիտանիության վերաբերյալ եզրակացություն (համաձայն Որոշման 1-ին հավելվածի 15-րդ կետի 3-րդ ենթակետի) հետագայում որպես ԿԲՀ անդամ նույն անձի վերաբերյալ դիրքորոշում ներկայացնլու դեպքում կկաշկանդվի նախկինում՝ որպես զինկոմիսարիատի բժշկական հանձնաժողովի անդամ ներկայացրած իր դիրքորոշմամբ` արդյունքում ցուցաբերելով նվազ օբյեկտիվություն, քան միայն մեկ հանձնաժողովի կազմում գործելու պարագայում:  Ավելին, անհասկանալի է նաև, թե ինչպե՞ս է նույն անձը մասնակցելու այն հանձնաժողովին գործնական և մեթոդական օգնություն ցուցաբերելու գործընթացին, որի կազմում է ինքը կամ առավել ևս մասնակից լինելու այդ հանձնաժողովի գործունեության վերահսկմանը:

 Նկատի ունենալով վերոշարադրյալը՝ Նախագծով ամրագրված լուծումները սկզբունքորեն խնդրահարույց չէին լինի, եթե զուգահեռաբար առաջարկվեին այնպիսի կառուցակարգեր, որոնք ուղղված կլինեին բարձրացված խնդրի հաղթահարմանը կամ մեղմացմանը, որոնք, սակայն, Նախագծի շրջանակներում ներկայացված կարգավորումներում տեղ չեն գտել:
	Ընդունվել է:

